
Majoriti tempat-tempat menarik di Kelantan yang popular & sering menjadi

kunjungan pelancong luar lebih tertumpu kepada kawasan pasar, tempat makan

menarik, destinasi bersejarah & juga kawasan pantai. Tidak kurang juga

beberapa destinasi pelancongan yang lebih terarah kepada aktiviti menikmati

keindahan alam semulajadi seperti di air terjun, hutan rimba & juga aktiviti

rekreasi yang terdapat di beberapa resort-resort menarik di Kelantan.

- Advertisement -

Sekiranya anda baru pertama kali melancong ke Kelantan, pasti anda akan

jumpa & rasa kelainan daripada beberapa aspek seperti kebudayaan orang

setempat, menu makanan hariannya & yang paling ketara adalah lenggok dialek

bahasanya yang mungkin agak sukar bagi sesetengah orang luar untuk fahami.

Ayuh, mari kita terokai kesemua destinasi pelancongan popular untuk rujukan

bersama apabila bercuti di Kelantan kelak bersama keluarga atau pun rakan-

rakan sepejabat.

43+ Destinasi & Aktiviti Menarik di
Kelantan Darul Naim

Sebelum memulakan penerokaan, jangan lupa untuk semak pautan-pautan

rujukan yang disediakan di setiap destinasi-destinasi bawah ini untuk

perkembangan semasa & juga sebagai rujukan anda. Semestinya informasi

seperti waktu operasi, harga tiket, peta lokasi, hotel terdekat & juga jarak

perjalanan akan memudahkan anda untuk merancang percutian di Kelantan

kelak.

1. Pasar Siti Khadijah

Info Alamat Waktu Operasi Harga Tiket

Di sinilah tempat yang pasti kaum wanita akan habiskan masa berjam-

jam lamanya sehingga membuatkan suami ‘muka ketat’ kerana terpaksa

menunggu lama. Destinasi pasar basah & kering ini menjanjikan pelbagai

produk menarik untuk dibeli serta ideal untuk dijadikan buah tangan

untuk jiran tetangga. Antara kategori barangan menarik untuk diterokai di

sini adalah pakaian-pakaian, kain wanita, kain ela, alatan untuk solat,

barang kraftangan, perkakasan hantaran perkahwinan & sebagainya.

Jika anda perasan, rata-rata peniaga di sini juga majoritinya adalah terdiri

daripada golongan wanita. Ini mungkin satu pengalaman baru untuk anda

melihat suasana jual beli di pasar ini yang sangat jarang terdapat di

negeri lain. Pasar Besar Siti Khadijah juga boleh dilabelkan sebagai one

stop centre untuk pelancong menerokai majoriti makanan tradisional di

Kelantan seperti akok, nasi tumpang, etok salai, nasi kerabu, aneka kuih

muih & macam-macam lagi. Jika anda peminat barangan kraftangan,

terdapat beberapa bahagian yang menjual produk ukiran seperti hiasan

dinding, rantai kekunci, tongkat & macam-macam lagi.

Hotel Terdekat | Peta Lokasi | Jarak

2. Pasar Terapung Pulau Suri

- Advertisement -

Info Alamat Waktu Operasi Harga Tiket

Pasar terapung yang cukup sinonim di Thailand, kini boleh didapati di

Kelantan & lokasinya terletak di Kampung Pulau Suri, Tumpat. Bagi yang

ingin mencari makanan popular orang Kelantan, bolehlah ke pasar

terapung ini sambil-sambil merasai pengalaman yang berbeza ketika

membeli juadah makanan orang setempat. Pengalaman ke pasar

terapung sebegini juga sangat unik & tiada negeri lain yang menawarkan

produk pelancongan sebegini.

Selain membeli belah, pelancong juga berpeluang untuk bersiar-siar

melihat keindahan kawasan sekeliling Sungai Kelantan yang tidak kurang

menarik keindahannya. Pasar terapung ini hanya dibuka pada hujung

minggu & ada bayaran yang sangat minimal untuk masuk ke sini

termasuk dengan bayaran tambang bot. Untuk ke destinasi yang juga

dikenali Kelantan Floating Market ini, pelancong perlu menaiki bot di Jeti

Kuala Besar yang terletak di Kota Bharu.

Hotel Terdekat | Peta Lokasi | Lokasi Jeti | Jarak | Facebook

3. Air Terjun Jelawang

- Advertisement -

Info Alamat Waktu Operasi Harga Tiket

Terletak di Gunung Stong, Air Terjun Jelawang merupakan air terjun di

Kelantan yang sangat popular untuk aktiviti mandi manda & juga

merupakan air terjun bertingkat antara yang tertinggi di Malaysia serta

Asia Tenggara. Bagi mereka yang sukakan aktiviti pengembaraan dalam

hutan & pendakian, destinasi ini adalah satu tempat menarik di Kelantan

yang semestinya perlu anda pertimbangkan untuk dilawati.

Akses ke puncak sekitar 2 km ( 3 jam) memang agak mencabar &

pengunjung juga boleh bermalam di Baha’s Campsite sekiranya ingin

menikmati panorama indah dari puncak Air Terjun Jelawang pada

keesokan paginya. Pengalaman bersusah payah mendaki & menunggu

detik emas ketika matahari terbit pasti akan terubat sebaik melihat

panoramanya yang cukup membuatkan sesiapa sahaja terkesima dengan

keindahannya.

Hotel Terdekat | Peta Lokasi | Jarak

4. Masjid Ar-Rahman

Info Alamat Waktu Operasi Harga Tiket

Sekiranya anda seorang yang obses dengan kesenian & binaan bangunan

yang unik, Masjid Ar-Rahman yang terletak di Pengkalan Chepa adalah

destinasi yang sangat ideal untuk anda lawati. Lokasinya hanya kira-kira

10 minit sahaja dari Airport KB. Untuk sampai ke sini, perlu melalui jalan-

jalan kampung & mudah sahaja untuk diakses dengan kenderaan tanpa

perlu meredah hutan. Masjid yang dibina dengan kayu cengal ini, kaya

dengan ukiran-ukiran bermotifkan kesenian Islam Melayu & paling

mencuri tumpuan adalah ukiran-ukiran ayat suci Al-Quran yang sangat

halus seninya & kepala paip di kawasan berwudhu yang lain daripada

yang lain.

Perkarangan Masjid Ar-Rahman juga dikelilingi dengan tasik yang

menghijau & kelihatan seakan-akan terapung sekiranya dilihat dari

sudut-sudut tertentu. Bagi mereka yang gemar menghasilkan karya

photo landskap yang cantik, Masjid Ar Rahman adalah masjid di Kelantan

yang sangat menarik untuk anda terjah. Satu tempat menarik di Kota

Bharu yang sangat disyorkan untuk pelancong yang cintakan keindahan

senibina tradisional orang setempat

Hotel Terdekat | Peta Lokasi | Jarak

5. Pasar Malam Wakaf Che Yeh

Info Alamat Waktu Operasi Harga Tiket

Pasar Wakaf Che Yeh ini memang sangat besar & jika anda datang ke sini,

mesti tidak kurang 2 jam untuk aktiviti cuci mata sahaja. Suasana di sini

mula meriah di sebelah malam sehinggalah ke awal pagi keesokannya.

Kota Bharu bukanlah seperti di KL yang mempunyai banyak kedai mamak

24 jam atau pun midnight cineplex. Jadi jika anda mencari destinasi

menarik untuk memenuhi aktiviti percutian anda di KB pada waktu

malam, ini adalah salah satu tempat menarik di Kota Bharu yang

disyorkan. Produk jualan di sini juga sangat pelbagai baik pakaian wanita,

aksesori wanita, tudung, seluar jeans, jersey bola & macam-macam lagi.

Jika bertandang ke sini bulan Ramadhan terutamanya beberapa sebelum

hari raya, terdapat banyak jualan durian runtuh yang pasti membuatkan

anda rambang mata untuk membeli. Lapar ? Usah risau kerana di sini juga

terdapat medan selera di tengah-tengah pasar yang menghidangkan

pelbagai menu makanan kenegerian orang Kelantan. Pendek cerita, Pasar

Malam Wakaf Che Yeh boleh dikatakan satu tempat menarik di Kelantan

pada waktu malam yang paling ‘happening’ untuk dilawati kalau anda

sedang bercuti di Bandar Kota Bharu. Cabaran ke sini waktu puncak

hanyalah satu, iaitu susah untuk mencari parkir kereta yang dekat dengan

Pasar Wakaf Che Yeh.

Hotel Terdekat | Peta Lokasi | Jarak

6. Bazar Tok Guru

Info Alamat Waktu Operasi Harga Tiket

Terkenal dikalangan pengunjung sebagai syurga borong & destinasi

membeli belah khususnya untuk wanita. Bazar ini dibuka pada tahun 2011

& terletak di tengah-tengah bandar Kota Bharu. Menempatkan lebih 300

lot kedai/bazar yang menjual produk-produk seperti kain ela, tudung, baju

wanita, telekung solat dan sebagainya. Lokasinya yang mudah diakses

dari Bandar KB menjadikannya satu tempat shopping di Kelantan yang

pasti kaum hawa tidak mahu lepaskan untuk kunjungi apabila bercuti di

Kota Bharu.

Hotel Terdekat | Peta Lokasi | Jarak

7. Rumah Api Pantai Senok

Info Alamat Waktu Operasi Harga Tiket

Bagi yang ingin mencari tempat menarik di sekitar pantai Kota Bharu

yang cantik untuk lepak petang & bersantai, salah satu destinasi yang

ideal adalah berdekatan dengan Rumah Api Senok. Kawasan sekeliling

dengan landskap pokok rhu yang tumbuh meninggi & sangat redup pasti

menjanjikan satu situasi yang menarik untuk anda merakam gambar &

selfie. Sering menjadi lokasi wedding photoshoot orang setempat kerana

kawasannya yang mempunyai landskap tepi pantainya yang agak

berteluk & berbatu selain menampakkan rumah api serta laut biru

terbentang luas yang indah.

Hotel Terdekat | Peta Lokasi | Jarak

8. Zon Bebas Cukai Rantau Panjang

Info Alamat Waktu Operasi Harga Tiket

Seperti juga di Kawasan Bebas Cukai Pengkalan Kubor, destinasi ini juga

merupakan salah satu tempat menarik di Kelantan untuk shopping

barang-barangan seperti pinggan mangkuk, periuk belanga, toto, sudu

garfu & macam-macam lagi. Yang membezakannya adalah dari segi

harga dan juga pilihan yang ada. Zon Bebas Cukai Rantau Panjang boleh

dikatakan lebih besar & lebih banyak pilihan kedai untuk membeli kalau

nak dibandingkan dengan Pengkalan Kubor. Makanan-makanan tempatan

termasuk dari Thailand juga boleh dijumpai dengan mudah di sini.

Hotel Terdekat | Peta Lokasi | Jarak

9. Muzium Negeri Kelantan

Info Alamat Waktu Operasi Harga Tiket

Lokasi muzium ini dekat dengan menara jam ataupun roundabout di Tuan

Padang di Kota Bharu. Muzium Negeri Kelantan ini mempamerkan

pelbagai jenis artifak, infografik bersejarah & koleksi barangan seni seperti

wayang kulit, dikir barat, makyong, menora, gasing & juga instrumen-

instrumen muzik tradisional tempatan. Selain itu, turut mencuri tumpuan

di sini adalah bangunan muzium ini sendiri yang mempunyai senibina

yang sangat unik memandangkan ianya telah wujud sejak zaman

penjajahan lagi.

Hotel Terdekat | Peta Lokasi | Jarak | 609-7482266 | Facebook | Website

10. Masjid Kampung Laut

Info Alamat Waktu Operasi Harga Tiket

Ada beberapa masjid di Kelantan yang selalu dikunjungi pelancong kerana

binaannya yang unik serta mempunyai nilai sejarah yang tinggi. Salah

satunya adalah Masjid Kampung Laut yang kini terletak di Nilam Puri.

Masjid ini dipercayai merupakan antara masjid yang tertua yang masih

wujud di dalam benua Nusantara. Percaya atau tidak, tapak asal masjid ini

sebenarnya bukannya di lokasi sekarang.

Kedudukan masjid yang pada asalnya di Kampung Laut, Tumpat dahulu

telah dialihkan ke sini selepas banjir besar (bah besar) pada tahun 1966.

Walaupun banyak kerosakan pada waktu itu, tetapi majoriti struktur

bangunan ini masih yang asli. Binaannya yang berkayu tanpa paku

semestinya menjadikan destinasi ini satu tarikan pelancongan di Kelantan

yang perlu diterokai.

Hotel Terdekat | Peta Lokasi | Jarak

11. Pasar Besar Siti Aishah Jelawat

Info Alamat Waktu Operasi Harga Tiket

Sebuah pasar yang sangat popular di Bachok, Kelantan untuk mereka

yang nak mencari ikan, makanan laut, buahan, sayur-mayur yang segar &

sebagainya. Harga di sini juga sangat berpatutan berbanding beberapa

lokasi pasar basah lain & pilihan yang ada juga lebih banyak. Tidak

hairanlah pasar ini selalu sesak dengan pengunjung. Bagi pelancong,

destinasi ini sangat sesuai untuk anda mencari makanan tradisional

tempatan. Banyak gerai-gerai yang ada menjual lauk pauk & kuih muih

popular orang setempat. Sambil-sambil itu bolehlah melihat budaya

perniagaan orang tempatan di pasar Kelantan .

Hotel Terdekat | Peta Lokasi | Jarak

12. Pantai Tok Bali

Info Alamat Waktu Operasi Harga Tiket

Satu destinasi tepi pantai yang sangat menenangkan jiwa & terletak tidak

jauh dari sempadan Negeri Terengganu. Sekitar Pantai Tok Bali juga

terdapat beberapa buah resort tepi pantai yang menarik seperti D’muara

One Chalet Tok Bali, Tok Aman Bali Beach Resort, Arwana Inn Tok Bali &

D’Kuala Resort yang sangat ideal untuk dijadikan sebagai destinasi

penginapan ketika berbulan madu di Kelantan.

Aktiviti di sini lebih kepada santai-santai tepi pantai dan melihat suasana

perkampungan nelayan. Lokasi Pantai Tok Bali juga berdekatan dengan

muara Sungai Semerak & di sini juga terdapat jeti yang menjadi tempat

pendaratan bot nelayan. Di muara ini juga menjadi lokasi kegemaran

pemancing terutamanya di sekitar jambatan yang sangat tinggi yang

merentasi muara sungai. Kalau anda kaki pancing, jenguk-jenguklah ke

sini.

Hotel Terdekat | Peta Lokasi | Jarak

13. Pantai Irama

Info Alamat Waktu Operasi Harga Tiket

Pantai rekreasi ini terletak di Bachok & kalau anda menuju ke Kuala

Terengganu melalui jalan Tok Bali, bolehlah singgah di sini dulu bersama

anak-anak untuk bergambar & makan makanan santai orang di sini

seperti lokcing (satay ikan), keropok, air kelapa, goreng gorengan &

sebagainya. Kawasan pantai di sini juga sangat lapang & landai serta

mempunyai kawasan berteluk yang kecil & sesuai untuk kanak-kanak

bermain-main air di tepinya. Kemudahan seperti masjid, tandas awam,

menara tinjau & kedai-kedai makan di sini juga banyak.

Hotel Terdekat | Peta Lokasi | Jarak

14. Tok Aman Bali Beach Resort

Info Alamat Waktu Operasi Harga Tiket

Bagi anda yang bercadang nak berbulan madu di Kelantan, salah satu

destinasi penginapan yang menarik & lokasinya tepi pantai adalah di Tok

Aman Bali Beach Resort yang terletak di Pantai Bisikan Bayu, Tok Bali

yang terletak kira-kira 45 minit dari Bandar Kota Bharu. Resort ini juga

dikelilingi laguna air Sungai Semerak & kalau dapat bilik yang mengadap

pantai atau laguna air ini memang sangat puas hati, boleh lihat sunset

pada waktu petang sambil layan kopi di beranda bilik. Tawaran aktiviti

outdoor di sini juga banyak seperti berkayak, paddle boat, berbasikal &

sebagainya. Terdapat juga swimming pool yang menarik untuk kanak-

kanak bersuka ria.

Semak Harga | Peta Lokasi | Jarak | 609-6918809 | Facebook | Instagram

| Website

15. Gunung Stong

Info Alamat Waktu Operasi Harga Tiket

Dengan ketinggian lebih 1400 m dari aras laut, Gunung Stong sering

menjadi destinasi utama pelancong dalam & luar negara untuk mendaki

menawan puncak gunung ini. Route menuju ke puncak memang sangat

mencabar & kalau selepas hari hujan boleh jadi sangat licin & agak

berbahaya. Untuk ke puncak, pendaki biasanya akan bermula dari Kem

Baha yang merupakan campsite untuk ke Gunung Stong.

Di sini jugalah terletaknya salah satu air terjun di Kelantan yang popular

untuk beriadah iaitu Air Terjun Jelawang. Pemandangan dari puncak yang

menampakkan pemandangan awan-awan & laut China Selatan

terutamanya pada waktu pagi sememangnya satu pengalaman yang

eksklusif untuk pelancong nikmati.

Hotel Terdekat | Peta Lokasi | Jarak

